மாவட்ட ஆசிரியர் கல்வி மற்றும் பயிற்சி நிறுவனம்,
உத்தமபாளையம், தேனி மாவட்டம்
தமிழ் மூன்றாம் வகுப்பு
கற்றல் விளைவு  T-301  
மாணவர்கள் கதைகள், செய்யுள்களை கவனமுடன் கேட்டு அதன் மீதான அவர்களின் எண்ணத்தை, கருத்துக்களை வெளிப்படுத்துகிறார்கள். 
வரவறிந்து செலவு செய்யவேண்டும் 
ஆன முதலில் அதிகம் செலவானால்
மானம் அழிந்து மதிகெட்டுப் –போனதிசை
 எல்லார்க்கும் கள்ளனாய் ஏழ்பிறப்பும் தீயனாய் 
நல்லார்க்கும் பொல்லனாம் நாடு
 இப்பாடலில் ஆசிரியர் பலமுறை படித்துக் காட்டி,  பாட்டின் பொருளைத் தெளிவாகக் கூறல்.  பாட்டின் பொருளை மாணவர் புரிந்து உணர்ந்து தம் அனுபவங்களைச் சொந்த நடையில் பேச ஆரம்பித்தல்.
1.  வரவுக்கு மீறி செலவு செய்யக்கூடாது.
2. சிறு துளி பெருவெள்ளம்.
3. சிக்கனமே சீரிய வாழ்வு 
4. அதிக செலவாளி கடனாளி – 
போன்ற கருத்துக்களை வெளிப்படுத்தல். 
கற்றல் விளைவு  T-302  
 கதைகள், பாடல்கள் போன்றவற்றைச் சரியான ஒலிப்பு முறையுடன் வேகமாக சொல்லவும், சந்தமாகப் பாடல்களைப் பாடவும் செய்தல்.
கணினி பாரு கண்ணாலே –இது 
கணிதம் போடும் தன்னாலே,
 சில நொடிக்குள்ளே செய்திடுமாம்- இது 
சிறந்த அறிவியல் சாதனமாம்............ என்ற பாடலை ஆசிரியர் பாடிக்காட்ட மாணவர்கள் உற்சாகமுடன் பாடவும், பழகவும் தெரிந்து கொள்ளல். ஆசிரியர் வகுப்பு மாணவர்களைப் பாதிபாதியாகப் பிரித்து ஒரு பாதியினரிடம்  முதல் வரியை பாடச் சொல்லி, அடுத்த பிரிவினரிடம் அடுத்த வரியை தொடர்ந்து கூறச் செய்தல்.  யார் அதிக வேகமாக பாடவும்,  ஒப்புவிக்கவும் செய்கிறார்களோ அவர்களைச் சிறப்பித்து மகிழ்வித்தல். 
கற்றல் விளைவு  T-303  
 தாங்கள் கேட்டுணர்ந்த( சொந்த மொழியில்) படைப்புகளின் தலைப்புகள், இவற்றில் இடம்பெறும் கதைமாந்தர்கள் பற்றிய கலந்துரையாடவும், வினாக்கள் கேட்கவும்,  கருத்துக்களை வெளிப்படுத்தவும் செய்கிறார்கள்.
 ஆசிரியர் குரங்கும் முதலையும், தாகம் உள்ள காகம், பீர்பால் கதைகள் இவற்றைக் கூறிவிட்டு சில தலைப்பு பற்றியும், இதில் இடம் பெறும் நிகழ்வுகள் பற்றியும் கலந்துரையாடச் செய்தல்.
1.  குரங்கும் முதலையும் கதையிலிருந்து நீங்கள் கற்றுக் கொண்ட பாடம் பற்றி ஐந்து நிமிடம் குழு விவாதம் செய்க.
2. குரங்கு தந்திரமாக தப்பிய செய்தி அறிந்து நீங்கள் என்ன உணர்ந்து கொண்டீர்கள்?
3.  பீர்பால் கதையை கற்ற நீங்கள் அவரை எப்படி பாராட்டுவீர்கள்?
கற்றல் விளைவு  T-304  
 மாணவர்கள் தங்கள் சுற்றுப்புறங்களில் அடுத்தடுத்து நிகழும் பல்வேறு நிகழ்வுகளையும், அதனால் ஏற்பட்ட அனுபவங்களையும் பேசவும் கலந்துரையாடவும் செய்கிறார்கள்.
1.  ஆசிரியர் மாணவர்களை இரண்டு இரண்டு பேராகப் பிரித்து வகுப்பில் ஒவ்வொரு பாட வேளையில் நடக்கும் நிகழ்வுகளைப் பற்றி கலந்துரையாடச் செய்தல்.
 2. வகுப்பு மாணவர்களை நேராக அமரச்செய்து,  குறிப்பிட்ட இரண்டு மாணவர்களை அழைத்து,  உங்கள் ஊரில் குழாய் நீர் எடுக்கும் இரு பெண்கள் போடும் சண்டை நிகழ்வினை உரையாடிக் காட்டச் செய்தல்.
3. வீட்டில் அக்கா தங்கைகளுக்கு ஏற்படும் பிரச்சனைகயின் நன்மை தீமைகளைக் கலந்துரையாடச் செய்க.
கற்றல் விளைவு  T-305  
 கதை, பாடல் என எதைக் கேட்டாலும் அதை புரிந்து கொண்டு,  தங்கள் உள்ளீடுகள் மூலம் வளப்படுத்துகிறார்கள்.
 குடிநீரை வீணாக்காதே 
சுற்றுப்புறத்தை சுத்தமாக வை
 பள்ளி வயதில் படிக்கச் செல்
 கீரைகளும் பழங்களும் சிறந்த உணவு 
இனிய சொல் பேசுதல் மகிழ்ச்சி தரும் 
 போன்ற பாடல்களை ஆசிரியர் மாணவர்களுக்கு படித்துக்காட்ட 
1. கல்விச் செல்வம் அழியாச் செல்வம் 
2. கற்கை நன்றே கற்கை நன்றே பிச்சை புகினும் கற்கை நன்றே 
3.  நலமாக வாழ உடற்பயிற்சி செய்க
 இது போன்ற தொடர்களை தாங்களாகவே உருவாக்கிக் கொள்ளுதல். 

கற்றல் விளைவு  T-306  
பல்வகைப்பட்ட செய்தித்தாள்கள், இதழ்கள் போன்றவற்றைப் படித்துப் புரிந்து கொண்டு தங்கள் கருத்துகளை வெளிப்படுத்துதல்; ஆசிரியர்கள் மற்றும் வகுப்புத் தோழர்களுடன் கலந்துரையாடுதல்.
செயல்பாடு -1  
பட்டம், சிறுவர்மணி போன்ற மாணவர்களுக்கானவற்றைப் படித்து வகுப்பறையில் கருத்தாடல் புரிக.
செயல்பாடு -2  	குழுச் செயல்பாடு
 பள்ளியிலோ வீட்டிலோ நூலகத்திலோ செய்தித்தாள் / இதழ்களைப் படித்து, அவற்றில் உள்ள முக்கியச் செய்தியைப் பற்றி வகுப்பறையில் ஆசிரியர், தோழர்களுடன் கலந்துரையாடுக.
[மாணவரின் எண்ணிக்கைக்கேற்ப குழுவாகப் பிரிந்து செய்தித்தாள் ஒரு குழுவிற்கு எனில் இதழ்கள் மற்றொரு குழுவிற்கு, பார்வையாளராக ஒரு குழு எனப் பிரிந்து கொள்க]

எடுத்துக்காட்டு
அக்டோபர் 2 / காந்தி பிறந்த நாள், லால் பகதூர் சாஸ்திரி நினைவு நாள் குறித்து செய்தித்தாள் / இதழ்களில் வெளியாகும் செய்திகளைப் படித்து வகுப்பறையில் கலந்துரையாடுக.
கற்றல் விளைவு  T-307  
புதிய சொற்களின் சூழல் பொருண்மையைப் புரிந்துகொண்டு, பின்னர் அதன் சரியான பொருளைப் பெற்றுக் கொள்ள இயலுதல்.
செயல்பாடு -1  
செய்தித்தாள், இதழ், விளம்பரம் போன்றவற்றைப் படிக்கும்போது, அவற்றில் உள்ள தங்களுக்குத் தெரியாத புதிய சொற்களைக் குறித்து வைத்து, மற்றவர் உதவியுடன் அச்சொல் எந்தச் சூழலில் இடம் பெறுகிறது என்பதை அறிந்து கொண்டு, பின்னர் அச்சொல்லின் பொருளைப் புரிந்து கொள்ளுக.
எடுத்துக்காட்டு
	08.10.2018 முதல் 14.10.2018 வரை10% விலை தள்ளுபடி
புத்தகத் திருவிழா 
தொடக்க விழாப் பேருரை:. மாவட்ட ஆட்சியர் அவர்கள்
இடம்: பாரதி திடல் தேனி.   
அனைவரும் வருக அறிவொளி பெறுக.




இவ்விளம்பரத்தைக் காணும் மாணவர், திருவிழா என்ற சொல் இங்கே இடம்பெறக் காரணம் என்ன?
பேருரை என்ற சொல்லின் பொருள் என்ன என்பதைப் பிறரிடம் கேட்டுத் தெரிந்து கொள்வான்.

கற்றல் விளைவு  T-308  
பலவகைக் கதைகளில் உள்ள மொழியின் நுட்பங்களைப் புரிந்துகொண்டு அதனடிப்படையில் சொற்களை மாற்றியமைத்தல்.
செயல்பாடு -1  
குழுச் செயல்பாடு. [மொழி நுட்பத்தைப் புரிந்துகொள்ள]
ஒரு குழு விடுகதை கூற, மற்றொரு குழு அதற்கான விடையைக் கூற வேண்டும்.
எடுத்துக்காட்டு:
நான்கெழுத்துச் சொல் அது
முதலிரண்டு விடச்சொல்லும்
கதையிரண்டு கதை சொல்லும்
முதலும் கடையும் விதையாகும்.
கற்றல் விளைவு  T-309  
பல்வகைப்பட்ட இலக்கியங்களைப் புரிந்துகொண்டு அவை தொடர்பான வினாக்ளைக் கேட்கவும், அவை பற்றி ஆசிரியர்களிடமும் பிற மாணவர்களுடனும் கருத்தாடல் புரியவும் இயலுதல்.
செயல்பாடு  
குழந்தைப் பாடல்கள், குழந்தைகளுக்கான  இதழ்களில் வெளியாகும் கதைகள், கட்டுரைகள் போன்றவற்றைப்  புரிந்துகொண்டு அவை தொடர்பான வினாக்களைக் கேட்க / கருத்தாடல் புரிக.
எடுத்துக்காட்டு:	நூற்றாண்டிற்கு முன்பே நூடுல்ஸ்
குழந்தைகள் அதிகம் விரும்பிச் சாப்பிடும் நூடுல்ஸ் வகைகளை நூறு ஆண்டுகளுக்கு முன்பே தமிழகத்தில் தயாரித்துள்ளனர். ராகி போன்ற சிறு தானியங்களை அரைத்து கைப்பிடியுடன் இயக்கக்கூடிய இயந்திரத்தில் போட்டு கைகளால் சுற்றி சேமியாவாகத் தயாரித்துச் சாப்பிட்டுள்ளனர்.
கற்றல் விளைவு  T-310  
 	மாணவர்கள் தங்கள் விருப்பத்துடன் அல்லது ஆசிரியரின் வழிகாட்டுதலில் மரபு சார்ந்த முறையிலான எழுத்துப் பணிகளை மேற்கொள்ளல்.
(கிழமைகள் மாங்கள் எழுதப்பட்ட வண்ண அட்டைகள்)
செயல்பாடு -1    (தனிநபர்)
1. உன் நண்பனுக்கு பிறந்தநாள் வாழ்த்துமடல் தயார் செய்.
2. உன் ஊர்த் திருவிழாவிற்கு உன் வகுப்பு ஆசிரியரை எவ்வாறு அழைப்பாய்? 
3. உன் வீட்டில் நீ கண்ட பல்வேறு அழைப்பிதழ்களில் உனக்குப்பிடித்த அழைப்பிதழைக் கொண்டு வா.
 (தீபாவளி பொங்கல் இன்னும் பிற பண்டிகைகளுக்கான மடல்கள்).
கற்றல் விளைவு  T-311 
மாணவர்கள் பல்வேறு காரணங்களுக்காக எழுதும்போது சரியான சொற்களைத் தேர்ந்தெடுத்து தொடரமைப்பு, நடை போன்றவற்றை முற்றிலும் வேறுபட்ட  தங்களுக்கு  உரித்தான முறையில் எழுதுதல்.
மயில் அகவும் - கோழி கூவும் - ஆடு கத்தும் - சிங்கம் பிளிறும் - குழந்தை சிரிக்கும்
செயல்பாடு -1        இரண்டு இரண்டு பேர் கொண்ட குழு
1. ஒவ்வொரு மாணவரின் பண்பு நலன்களையும் மாற்றி மாற்றிக் கூறு.
2. உனக்குப் பிடித்த  மாணவனின் பண்பு நலன்களைப் பட்டியலிடு.
3. உனது வீட்டில் வளர்க்கப்படும் பிராணிகளைப் பட்டியலிடு.
4. காகம் ...............  
5. யானை ............
   கற்றல் விளைவு  T-312  
மாணவர்கள் ஒரு தொடரில் பொருத்தமான நிறுத்தற் குறியீடுகளை பயன்படுத்திச் சரியான முறையில் எழுத இயலுதல்.
(உணர்ச்சி பொருந்திய வீர வரலாற்றுக் கதைகளை மெய்ப்பாடுகளுடன் ஆசிரியர் பேசுதல். செய்தித்தாள், நகைச்சுவைத் துணுக்குகள்)


செயல்பாடு -1  
1. செய்தித்தாளை உற்று நோக்கு.
2. உனக்குப் பிடித்த வரிகளை கோடிட்டுக் காட்டு.
3. உனக்குப் பிடித்த  நகைச்சுவை நடிகர் யார்?
4. அவரை ஏன் பிடிக்கும்.
5. நான் நேற்று பள்ளிக்கு வந்தேன் நீ ஏன் வரவில்லை?
எனக்கு காய்ச்சல் உனக்கும் காய்ச்சலா – பொருத்தமான இடங்களில் குறியிடு.
கற்றல் விளைவு  T-313  
செய்தித்தாள்கள் இதழ்கள்ஆகியவற்றிலுள்ளஇலக்கியங்களைப் படித்து அதனடிப்படையில் அவை பற்றிய கருத்துக்கள் தெரிவிக்கவும்அவை சார்ந்த வினாக்களுக்குவிடை அளிக்கவும் வாய்ப்பு அளித்தல்.
         			 (சிறுவர் மலர் வாரமலரைக் காண்பித்தல்)
(சிறுவர் மலர், வாரமலரிலுள்ள கதைகள் படித்தல். பிறர்க்கின்னா முற்பகல் செய்யின் தமக்கின்னா பிற்பகல் தாமே வரும் - நீதிக்கருத்துக்கள அடங்கிய கதையைக் கூறுதல்)
செயல்பாடு
1. உனக்குப்பிடித்த கதையைத் தேர்ந்தெடுத்து வா.
2. உனக்குப்பிடித்த கதாபாத்திரத்தைக் கொண்டு வகுப்பறையில் நடித்துக் காட்டு.
3. உன் ஊர் தோன்றிய கதை குறித்து உன் பெற்றோரிடம் கேட்டு வா.





